Հ Ի Մ Ն Ա Վ Ո Ր Ո Ւ Մ 
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ, ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՏԿԱՑՆԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

[bookmark: _Hlk203404709]ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել ՀՀ Շիրակի  մարզպետը, հայտնելով, որ համաձայն ՀՀ կառավարության 2021 թվականի նոյեմբերի 18-ի թիվ 1902-Լ որոշման 1-ին հավելվածի  28․23 կետի նախատեսվում է վերակառուցել և բժշկական կահույքով, սարքավորումներով և պարագաներով հագեցնել ՀՀ Շիրակի մարզի «Գյումրու Ն. Ա. Մելիքյանի անվան թիվ 2 պոլիկլինիկա» ՓԲԸ-ի (այսուհետ՝ Ընկերություն) շենքը։
Մինչև շինարարական աշխատանքների ավարտը ընկերության գործուներությունն անխափան իրականացնելու նպատակով խնդրել է վերջինիս օգտագործմանը հանձնել Գյումրու Մանուշյան 8 հասցեում գտնվող նախկին «Սամարիթեր» հիվանդանոցի շենքից մի հատված։
[bookmark: _Hlk181192337][bookmark: _Hlk203640074]Հաշվի առնելով, որ Մարզ Շիրակ, համայնք Գյումրի ք. Մանուշյան փողոց 8 հիվանդանոց հասցեում գտնվող 2466․53 քառ.մետր մակերեսով շինություններից և դրանց զբաղեցրած օգտագործման ու սպասարկման համար անհրաժեշտ 0.266292 հա հողամասից (անշարժ գույքի նկատմամբ իրավունքների պետական գրանցման վկայական ՝ N 23072025-08-0024)՝ Հայաստանի Հանրապետության կադաստրի կոմիտեին (այսուհետ՝ Կոմիտե) է ամրացված  755.62քմ մակերեսով շինություններն և 609.7 քմ մակերեսով հողամասը (այսուհետ՝ Գույք) Նախագծի 1-ին կետով առաջարկվում է հետ վերցնել և ամրացնել Հայաստանի Հանրապետության Շիրակի մարզպետի աշխատակազմին։
Ընկերության հետագա գործունեությունը պատշաճ կազմակերպելու և իրականացնելու նպատակով,  ինչպես նաև հիմք ընդունելով այն, որ Ընկերության 100 % բաժնետոմսերի կառավարման լիազորությունը վերապահված է Հայաստաննի Հանրապեությանը, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեն՝ առաջնորդվելով ՀՀ կառավարության 2023 թվականի  ապրիլի 21-ի N595-Ն որոշման թիվ 1 հավելվածով հաստատված կարգի 3-րդ կետի և թիվ 4 հավելվածի 1-ին կետի պահանջները Նախագծի 2-րդ կետով առաջարկվում է Գույքը 3 տարի ժամկետով Ընկերությանն անհատույց օգտագործման իրավունքով տրամադրելը: 
«Անշարժ գույք հետ վերցնելու, ամրացնելու և անհատույց օգտագործման իրավունքով հատկացնելու մասին» Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 





